
1. Uvod

Definisanje Strategije vanjske politike Bosne i Hercegovine 2018. — 2023. (u daljem tekstu:
Strategija) je sveobuhvatan i zahtjevan proces. Pored cinjenice da je za proces od krucijalne
vaznosti uklju¢enje svih ministarstava u Vijeu ministara Bosne i Hercegovine i drugih
relevantnih institucija u Bosni i Hercegovini, kao 1 odrzavanje javnih konsultacija s akademskom
zajednicom, nevladinim i poslovnim sektorom, definisanje Strategije je sveobuhvatno i zato §to
neminovno podrazumijeva dodatne aktivnosti koje bi trebalo da omoguce i unaprijede njeno
provodenje (a to su donoSenje lex specialis Zakona o vanjskim poslovima Bosne i Hercegovine,
analiza i racionalizacija diplomatsko-konzularne mreze i unutrasnje organizacije Ministarstva
vanjskih poslova Bosne i Hercegovine, kao i izrada Strategije za promociju izvoza i privlacenje
stranih direktnih ulaganja Bosne i Hercegovine). Svaki od ovih koraka je uslovljen onim
prethodnim i medusobno su isprepleteni kada je u pitanju samo provodenje Strategije.

Prepoznavajuc¢i 1 anticipiraju¢i aktualna globalna kretanja 1 izazove, Predsjednistvo Bosne i
Hercegovine se odlucilo na reviziju ,,Opcih pravaca i prioriteta za provodenje vanjske politike
Bosne 1 Hercegovine™ iz 2003. godine. Predsjednistvo Bosne i Hercegovine je na svojoj 24.
redovnoj sjednici odrzanoj 05.05.2016. godine, zaduzilo Ministarstvo vanjskih poslova Bosne i
Hercegovine da, u saradnji s relevantnim institucijama Bosne i Hercegovine, pristupi izradi
Strategije. Zakljuckom je formirana Radna grupa za izradu Strategije koja se zaduzuje da
Predsjednistvu Bosne i Hercegovine dostavi nacela i plan za izradu Strategije, ukljucujuci
modalitete obavljanja konsultacija s predstavnicima institucija Bosne 1 Hercegovine, vanjskim
ekspertima 1 predstavnicima akademske zajednice i relevantnih nevladinih organizacija.

Strategija bi trebala da postavi $iri okvir i smjernice za djelovanje relevantnih institucija Bosne i
Hercegovine u vanjskopolitickom domenu. Kako bi provodenje Strategije bilo zadovoljavajuce,
neophodno je da Ministarstvo vanjskih poslova Bosne i Hercegovine svake dvije godine pripremi
prijedlog akcionog plana provodenja Strategije s detaljnim ciljevima i prioritetima koji, prema
svojim ustavnim nadleznostima, usvaja Predsjednistvo Bosne i Hercegovine.

Strategiju su duzne provoditi institucije u Bosni i Hercegovine, kojima ove nadleznosti pripadaju
u skladu s Ustavom Bosne i Hercegovine i relevantnim zakonima.

Ministarstvo vanjskih poslova Bosne i Hercegovine takoder je obavezno kontinuirano pratiti
provodenje Strategije, u skladu s donesenim akcionim planovima te o efikasnosti provodenja
izvjestavati Predsjednistvo Bosne i Hercegovine jednom godisnje i istovremeno predlagati mjere
za eventualno redefiniranje Strategije, kao i za poboljsanje efikasnosti njenog provodenja.

Azuriranje postoje¢ih smjernica neophodno je kako bi se aktivnosti usaglasile sa znacajnim
promjenama domaceg i vanjskog konteksta u prethodnom periodu.

Od donosenja dokumenta Predsjednistva Bosne i Hercegovine koji nosi naziv ,,Opéi pravei i
prioriteti za provodenje vanjske politike Bosne i Hercegovine™ iz 2003. godine, doslo je do
znacajnih politickih, ekonomskih i drustvenih promjena, kako u samoj Bosni i Hercegovini, tako i
na medunarodnom planu. Neke od globalnih, regionalnih i unutrasnjih promjena koje vanjska
politika Bosne i Hercegovine treba uzeti u obzit, su sljedece:

e privredna nestabilnost;

e posljedice tzv. Arapskog proljeca dovele su do novih konfliktnih tacaka na Bliskom istoku

e rastudi problem terorizma i radikalizma u svijetu;

o izbjeglicka kriza;

e zahladenje odnosa zapadnih sila i Ruske Federacije;

e pogorsani odnosi u regionu Perzijski zaljev;

e ckonomski i politicki rast Narodne Republike Kine te jacanje i drugih zemalja u razvoju;
e izazovi s kojima se susrece Evropska unija;

e izlazak Ujedinjenog Kraljevstva iz Evropske unije;

e Hrvatska postala ¢lanica Evropske unije, zemlje u susjedstvu dobile kandidatski status;

e Crna Gora postala punopravna clanica NATO-a;

e napredak Bosne i Hercegovine na putu evropskih integracija i unapredenje strukturalne
saradnje s NATO-om.

Normativni okvir

U svrhu efikasnog provodenja Strategije i konstantnog adekvatnog pracenja predvidenih
aktivnosti od strane nadleznih tijela, nuzno je saciniti sveobuhvatnu analizu kvalitete i
uskladenosti ukupnog normativno-pravnog okvira za vanjsku politiku, kako bi se napravile nuzne
korekcije i dopune istog, u skladu s potrebama ove Strategije, odnosno s ciljem jacanja
pretpostavki za ekspeditivniju i efikasniju realizaciju vanjskopolitickih ciljeva.

2. Osnove strategije vanjske politike Bosne i Hercegovine

Nacela vanjske politike Bosne i Hercegovine

Vanjska politika Bosne i Hercegovine zasniva se na otvorenosti, ravnopravnosti, zastiti i
promociji vlastitih osnovnih ustavnih nacela i, prema tome, zastupanje, uvazavanje i postovanje
nacela ustavnosti, suvereniteta, teritorijalnog integriteta i vladavine prava u svim aspektima
odnosa s medunarodnim partnerima, uz postovanje obostranih interesa.

U tom smislu, za kredibilitet vanjske politike Bosne i Hercegovine i njeno legitimno provodenje,
svako istupanje vanjskopolitickog karaktera u ime Bosne i Hercegovine treba biti zasnovano na
nacelu konsenzusa, u skladu s ustavnim uredenjem Bosne 1 Hercegovine.

U isto vrijeme, Bosna 1 Hercegovina kroz provodenje svojih vanjskopolitickih ciljeva, treba da
djeluje u skladu s obavezama koje proisticu iz zaklju¢enih i prihvacenih sporazuma i drugih
medunarodnih instrumenata te ¢lanstva u medunarodnim organizacijama i asocijacijama. Nacela
vanjske politike Bosne i Hercegovine se takoder ogledaju i u postovanju i primjeni nacela
reciprociteta, kao i nacela miroljubive saradnje 1 nemijesanja u unutrasnje poslove drugih drzava.

Realizacijom predmetne Strategije, Bosna i Hercegovina e ostvariti poziciju aktivnog i
kredibilnog subjekta na medunarodnom planu.

Bosna i Hercegovina naglasava svoju opredijeljenost za rjesavanje medudrzavnih nesuglasica
mirnim putem, uz postovanje nacela medunarodnog prava. Uz to, Bosna i Hercegovina se zalaze
za konstruktivan dijalog pri trazenju obostrano prihvatljivih rjesenja za sva otvorena pitanja, $to
ujedno predstavlja jedan od njenih osnovnih vanjskopolitickih prioriteta.

Bosna i Hercegovina bastini i konstantno razvija osnovne vrijednosti poStovanja ljudskog
dostojanstva, slobode, demokratije, jednakosti, vladavine prava i postivanja ljudskih prava.

Postivanje 1 zastita ljudskih prava i osnovnih sloboda, ali i borba protiv svih oblika nasilnog
ekstremizma, su takoder prioritetna nacela vanjske politike Bosne 1 Hercegovine, cije se
ostvarivanje ocituje kroz intenziviranje aktivnosti na multilateralnom planu te pravovremeno i
dosljedno provodenje svih medunarodno preuzetih obaveza, kao i osiguranje najvisih standarda
zastite ljudskih prava i osnovnih sloboda kroz donosenje 1 provodenje domacih propisa.

Nacela provodenja vanjske politike Bosne 1 Hercegovine su efikasnost rada, odgovornost za
rezultate i transparentnost, u skladu s opceprihvac¢enim principima medunarodnog prava i opstim
nacelima diplomatske prakse.

Institucionalni okvir vanjske politike Bosne i Hercegovine

Vodenje vanjske politike Bosne i Hercegovine se temelji na ¢lanu V Ustava Bosne i Hercegovine
1, u skladu s istim clanom, u nadleznosti je Predsjednistva Bosne i Hercegovine.

Predsjednistvo Bosne i Hercegovine, u svojoj ustavnoj nadleznosti, ima predstavljanje Bosne 1
Hercegovine u medunarodnim i evropskim organizacijama i institucijama, trazenje clanstva u
onim medunarodnim organizacijama i institucijama u kojima Bosna i Hercegovina nije ¢lan te
vodenje pregovora za zakljucenje medunarodnih sporazuma u ime Bosne i Hercegovine,
otkazivanje i, uz saglasnost Parlamentarne skupstine Bosne i Hercegovine, ratificiranje takvih
sporazuma.

Prema gore navedenom c¢lanu Ustava, Predsjednistvo Bosne i Hercegovine je takoder nadlezno
za imenovanje ambasadora 1 drugih medunarodnih predstavnika Bosne i Hercegovine.

Prema odredbama Zakona o ministarstvima i drugim organima uprave Bosne i Hercegovine,
Ministarstvo vanjskih poslova Bosne i Hercegovine, prema smjernicama Predsjednistva Bosne 1
Hercegovine, nadlezno je prvenstveno za provodenje utvrdene vanjske politike Bosne 1
Hercegovine, razvoj medunarodnih odnosa, zastupanje Bosne i Hercegovine u diplomatskim
odnosima, neposrednu komunikaciju sa stranim diplomatsko-konzularnim predstavnistvima
(DKP) akreditovanim u Bosni i1 Hercegovini, saradnju s medunarodnim organizacijama,
usmjeravanje i uskladivanje rada DKP-a Bosne i Hercegovine u inostranstvu, pripremanje 1
organizovanje medunarodnih posjeta 1 susreta, pripremanje bilateralnih i multilateralnih
sporazuma, obavljanje poslova u vezi sa zastitom prava i interesa drzavljana Bosne 1 Hercegovine
na stalnom 1 privtemenom boravku u inostranstvu i domacih pravnih osoba u inostranstvu, zatim,
u saradnji s nadleznim ministarstvima 1 institucijama Bosne 1 Hercegovine, pracenje
medunarodnih ekonomskih kretanja te poticanje, razvijanje i uskladivanje saradnje sa dijasporom
1z Bosne 1 Hercegovine.

U cilju postizanja gore navedenog, potrebno je kontinuirano usavrsavanje diplomatskih kadrova,
§to, pored intenzivne saradnje s diplomatskim akademijama zemalja partnera, podrazumijeva i
poduzimanje potrebnih koraka od strane Ministarstva vanjskih poslova Bosne i Hercegovine za
uspostavljanje Diplomatske akademije Ministarstva vanjskih poslova Bosne i Hercegovine.

Komisija za vanjske poslove Parlamentarne skupstine Bosne 1 Hercegovine, kao dio
zakonodavnog tijela, zaduzena je za nadzor nad provodenjem vanjske polittke Bosne i
Hercegovine, prati 1 kontrolise vodenje vanjske politike Predsjednistva Bosne 1 Hercegovine i
Vije¢a ministara Bosne i Hercegovine te razmatra pitanja meduparlamentarne saradnje s
odgovaraju¢im komisijama parlamenata drugih zemalja.

U provodenju vanjske politike Bosne i Hercegovine, u okviru svojih ustavnih i1 zakonskih
nadleznosti, pored navedenih ucestvuju 1 druge institucije i organizacije.



Stubovi vanjske politike Bosne i Hercegovine

Stubovi vanjske politike Bosne i Hercegovine su strateski pravci djelovanja vanjske politike Bosne
1 Hercegovine na osnovu navedenih nacela i institucionalnog uredenja, a u okviru kojih ¢ée se
raditi na ostvarivanju prioriteta i ciljeva. Neophodno ih je posmatrati, ne kao staticne opise
vanjske politike, ve¢ kao dinamicke trajektorije 1 usmjerenja unutar kojih se razvijaju aktivne
politike prema Evropskoj uniji, NATO-u, regionu, globalnim pitanjima, medunarodnim
organizacijama 1 sl. Utoliko se prioriteti i sadrzaji stubova uveliko preplicu 1 medusobno
nadopunjavaju, ali ujedno oslikavaju kompleksnost medunarodnih odnosa danas i pozicije manjih
zemalja unutar tih odnosa.

Na osnovu navedenih globalnih, regionalnih i lokalnih promjena te na osnovu analize trenutne
pozicije Bosne i Hercegovine u Evropi i svijetu, kao i na osnovu politickog konsenzusa o
buduénosti Bosne i Hercegovine u medunarodnim odnosima, stubovi vanjske politike Bosne i
Hercegovine su sljedeci:

a) sigurnost i stabilnost,

b) ekonomski prosperitet,

c) zastita interesa drzavljana Bosne i Hercegovine u inostranstvu i medunarodnopravna saradnja,
d) promocija Bosne i Hercegovine u svijetu.

Evidentno je da stubovi vanjske politike Bosne i Hercegovine nisu izolovani segmenti, ve¢ jedan
cjelovit 1 kompleksan sistem u kojem se njegovi pojedinacni aspekti nadopunjuju. Tako je, na
primjer, sigurnost 1 stabilnost Bosne i Hercegovine preduslov za jacanje ekonomske aktivnosti i
poboljsanje Zivotnog standarda, $to ujedno vodi unapredenju vanjskopoliticke pozicije i ugleda
Bosne 1 Hercegovine u svijetu.

a) Sigurnost i stabilnost

Sigurnost i stabilnost Bosne i1 Hercegovine, njenog neposrednog susjedstva, evropskog
kontinenta, ali 1 ¢itavog svijeta, je neophodan preduslov za ekonomski i kulturni razvoj,
medunarodnu trgovinu, kao i za kvalitetnu bilateralnu i multilateralnu saradnju u raznim
oblastima s drugim drzavama. U danasnjem svijetu, sigurnost i stabilnost suverenih drzava
ugrozavaju se na tradicionalne, ali i vtlo netradicionalne nacine od strane razli¢itih aktera na
medunarodnom planu, $to ukazuje da njihova vanjskopoliticka dimenzija postaje sve znacajnija.
Rastuc¢a nekonvencionalnost prijetn;ji stabilnosti i sigurnosti zahtijeva sveobuhvatne odgovore.

Stabilnost Bosne 1 Hercegovine, u domenu ustavnih temelja vanjske politike, je prvenstveno
uslovljena potpunom i dosljednim provodenjem Dejtonskog mirovnog sporazuma i njegovog
Aneksa IV, odnosno Ustava Bosne i Hercegovine.

. Evropska unija

Jedan od glavnih strateskih ciljeva Bosne 1 Hercegovine je punopravno clanstvo u Evropskoj uniji.
Bosna i Hercegovina, kao potpisnica Sporazuma o stabilizaciji i pridruzivanju (SSP) s Evropskom
unijom te kao zemlja koja je predala zahtjev za clanstvo u Evropskoj uniji i odgovore na Upitnik
Evropske komisije, tezi ka dobijanju statusa kandidata u $to skorijem roku, a potom 1 otvaranja
pristupnih pregovora o ¢lanstvu. Institucije Bosne 1 Hercegovine nadlezne za provodenje vanjske
politike Bosne i Hercegovine, posveti¢e dodatnu paznju aktivnostima koje slijede nakon dobijanja
statusa kandidata, kako bi se pregovorima s Evropskom unijom pristupilo s adekvatnom
pripremom i s usaglasenim stavovima. U ovom smislu, neophodno je da sve razine vlasti u Bosni

1 Hercegovini, u skladu sa svojim ustavnim nadleznostima, djelujudi 1 kroz tijela uspostavljena
mehanizmom koordinacije za evropske integracije, ispune sve potrebne obveze, kako je to veé
regulisano Masterplanom integriranja Bosne i Hercegovine u Evropskoj uniji koje je usvojilo
Predsjednistvo Bosne i Hercegovine. Posebna paznja ¢e biti posvecena inicijativama pomenutim
u dokumentu koji je dana 06.02.2018. godine od strane Evropske komisije predstavljen
Evropskom parlamentu u Strazburu, a koji nosi naziv ,,Kredibilna perspektiva prosirenja i pojaian
angazgman Evropske unije na Zapadnom Balkann". Predmetne inicijative se odnose na:

e pojacanu podrsku vladavini prava;

® pojacan angazman u oblasti sigurnosti i migracija;
e podrsku socioekonomskom razvoju;

e unapredenje transportne i energetske povezanosti;
e digitalnu Agendu za Zapadni Balkan;

e podrsku pomirenju i dobrosusjedskim odnosima.

S obzirom na neupitnu perspektivu ¢lanstva Bosne i Hercegovine u Evropskoj uniji, Bosna i
Hercegovina treba aktivno da prati Zajednicku vanjsku i sigurnosnu politiku Evropske unije. U
tom smislu, potrebno je dodatno unaprijediti sistem pridruzivanja vanjskopolitickim izjavama i
restriktivnim mjerama Evropske unije prema treéim zemljama i subjektima. To, dakako,
podrazumijeva usku interresornu saradnju i zajednicku procjenu rizika.

Polazedi od cinjenice da je integracija u Evropsku uniju kompleksan proces u kojem se isprepli¢u
unutra$nja i vanjska politika, diplomatija Bosne i Hercegovine ¢e u kontekstu EU integracija
pratiti unutrasnje politicke, ekonomske i drustvene reforme i kroz pojacane diplomatske
aktivnosti i interpretaciju desavanja u Bosni i Hercegovini, promovisati postignuti napredak,
zagovarati nastavak podrske Evropske unije i njenih zemalja clanica te naglasavati vaznost
prosirenja Evropske unije za Bosnu i Hercegovinu, zapadni Balkan, ali i za samu Evropsku uniju.
Stoga, pored intenzivnijih posjeta institucijama Evropske unije te aktivnog uceséa na S$to je
moguce vise konferencija, okruglih stolova, predavanja i slicno, nuzno je intenzivirati i
medusobne bilateralne posjete sa zemljama clanicama te poticati i omogucditi stalno djelovanje
diplomatsko-konzularne mreze u ovom smjeru. Bilateralna podrska u zemljama clanicama ¢e i u
narednom periodu biti od velike vaznosti za Bosnu 1 Hercegovinu, ne samo kod donositelja
odluka, ve¢ 1 kod S$ire javnosti, pa je stoga neophodno intenzivirati i aktivnosti diplomatsko-
konzularne mreze u oblasti javne diplomatije. Ukratko, potrebno je povecati vidljivost Bosne 1
Hercegovine u Briselu i1 zemljama clanicama kroz promociju pozitivnih razvoja u Bosni i
Hercegovini i regiji. Vazno je poticati djelovanje predstavnistava sa svih nivoa vlasti iz Bosne i
Hercegovine pri odgovaraju¢im tijelima Evropske unije i njthovu saradnju s nadleznim nivoima
vlasti zemalja clanica Evropske unije, posebno u cilju efikasnijeg iskoristavanja finansijske
pomoci Evropske unije i njezinih zemalja clanica.

Potrebno je takoder, u $to vecoj mjeri, zajednicki iskoristiti predvidenu finansijsku podrsku
Evropske unije i njenih zemalja clanica, u svim oblastima, a §to ¢e direktno utjecati na
infrastrukturno povezivanje, odnosno na intenzivniju ekonomsku saradnju. Nuzno je da resorne
institucije razrade planove i mikro strategije za Sto efikasnije koriStenje programa zajednice
kojima Bosna i Hercegovina ima pristup.

To ¢e omoguditi, ne samo povlacenje znacajnih sredstava iz EU fondova, nego 1 kvalitetniju

. NATO

Nastavak provodenja aktivnosti u odnosu na NATO ostaje prioritet institucija Bosne i
Hercegovine. Prioritetne aktivnosti bice prvenstveno usmjerene ka aktivaciji 1 provodenju MAP-a.
Aktivacija MAP-a, za koju postoji sirok politicki konsenzus u Bosni 1 Hercegovini, omogucava da
svi subjekti odbrane u Bosni i Hercegovini (u okviru vlastite ustavne i zakonske nadleznosti)
nastave s provodenjem aktivnosti u odnosu na NATO, koje su utvrdene Zakonom o odbrani
Bosne 1 Hercegovine. Aktiviranjem MAP-a, Bosna i Hercegovina ¢e dodatno unaprijediti svoje
institucije 1 svoju efikasnost u domenu odbrane i sigurnosti te tako i dodatno afirmisati Bosnu 1
Hercegovinu kao sigurnu i pozeljnu zemlju za strane investicije.

Od ulaska Bosne i Hercegovine u NATO Program Partnerstvo za mir (PfP) u 2006. godini,
ucinjeno je mnogo na dostizanju standarda neophodnih za ostvarenje gore navedenih ciljeva. U
predmetni proces su, pored Ministarstva odbrane Bosne i Hercegovine, sada ukljucene skoro sve
institucije Bosne 1 Hercegovine. Intenzivirace se saradnja s NATO-om ne samo u vojno-
odbrambenoj dimenziji, nego i u aktivnostima koje proizilaze iz sveobuhvatnog poimanja
sigurnosti: ekonomska dimenzija sigurnosti, transport, vladavina prava, borba protiv korupcije,
prirodne nepogode, borba protiv savremenih i nekonvencionalnih sigurnosnih prijetnji, ¢yber
odbrana i slicno. Diplomatsko-konzularna mreza Bosne i Hercegovine ¢e poseban akcenat u

svojim aktivnostima staviti na ispunjenje ovog vanjskopolitickog prioriteta.

Bosna i Hercegovina ¢e u meduvremenu, kroz proaktivan pristup nastaviti da maksimalno koristi
sve mehanizme i instrumente saradnje sa NATO-om koje joj stoje na raspolaganju, npr. dalje
provodenje Individualnog partnerskog akcionog plana (IPAP), Procesa plana i revizije (PARP),
Individualnog partnerskog programa saradnje (IPCP), provodenje komunikacijske strategije i sl.

Ucesée u Ujedinjenim narodima, NATO-u, Evropskoj uniji ili snagama koalicije u misijama
podrske miru, ukljucujuci i borbu protiv terorizma, dio je ukupnog napora na preventivhom
djelovanju na otklanjanju modernih oblika prijetnji sigurnosti, ¢ime Bosna i Hercegovina
doprinosi demokratizaciji 1 izgradniji sigurnosti i stabilnosti na Sirem planu.

U ovom kontekstu, Oruzane snage Bosne i Hercegovine ¢e nastojati da dosegnu potreban nivo
opremljenosti i interoperabilnosti, kompatibilnosti i sposobnosti za izvrSenje zajednickih i
kombinovanih operacija s partnerima. Izazovi povezani s migracijama, organizovanim
kriminalom, ilegalnom trgovinom oruzja i droge, trgovinom bijelim robljem, terorizmom te sve
vece promjene klime 1 ekoloske katastrofe, zahtijevaju moderne, efikasne i jedinstvene Oruzane
snage. Predsjednistvo Bosne i Hercegovine je u 2016. godini usvojilo ,,Pregled odbrane® i ,,Plan
razvoja i modernizacije Oruzanih snaga Bosne i Hercegovine 2017 — 2027, na osnovu kojeg ce
Ministarstvo odbrane Bosne 1 Hercegovine 1 Oruzane snage Bosne i Hercegovine u narednom
periodu nastaviti aktivnosti na povecanju efikasnosti 1 modernizaciji Oruzanih snaga Bosne i
Hercegovine.

Na nacelima zajednickih vrijednosti - demokratija, ljudska prava i vladavina prava te uzajamnog
uvazavanja i saradnje, Bosna i Hercegovina je opredjeljenja da unaprijedi svoju ulogu i znacaj u
regionalnoj saradnji kroz ¢vrste 1 prijateljske veze sa svim zainteresiranim zemljama, kao i jacanje
elemenata javne diplomatije za promociju pozitivnih iskoraka Bosne i Hercegovine na svim
nivoima saradnje s ¢lanicama NATO saveza, kao i ostalim demokratskim zemljama.



. Borba protiv terorizma i svih oblika nasilnog ekstremizma

Borba protiv terorizma i svih oblika nasilnog ekstremizma, kako van Bosne i Hercegovine, tako 1
potencijalno unutar njenih granica, jedan je od osnovnih instrumenata za jacanje sigurnosti zemlje.
Pored medunarodnih misija, u koje ¢e se Bosna i Hercegovina uklju¢ivati prema svojim
mogucnostima 1 interesima, jacanje saradnje u borbi protiv terorizma se ogleda i u aktivhom
dijeljenju informacija u okviru regionalnih, evropskih i globalnih platformi.

Kao ¢lanica Globalne koalicije za borbu protiv terorizma, Bosna i Hercegovina ¢e, u skladu sa
svojim moguénostima, raditi 1 ucestvovati na suzbijanju terorizma u svim svojim pojavnim
oblicima. Predstavnici Bosne 1 Hercegovine aktivno ¢e nastaviti ucestvovati na radnim sastancima
u okviru tri radne grupe, a to su: Radna grupa za borbu protiv finansiranja terorizma, Radna
grupa za borbu protiv nasilnog ekstremizma i Radna grupa za strane teroristicke borce.

o Regionalna saradnja

Nadalje, uzevsi u obzir dugogodisnje politicke, ekonomske i kulturne veze sa susjednim drzavama,
intenziviranje odnosa s njima i regionalna saradnja uopce, u bilateralnom i multilateralnom smislu,
je vazan aspekt jacanja stabilnosti i sigurnosti. Sto ¢edée razmiene bilateralnih posjeta i zajednicke
sjednice vlada sa zemljama Zapadnog Balkana, kao 1 aktivho ucesce u regionalnim inicijativama,
doprinije¢e povecanju povjerenja i razumijevanja u regionu, $to je preduslov za sve druge vidove
saradnje. Regionalna saradnja je, za zemlje procesa stabilizacije 1 pridruzivanja, jedan od klju¢nih
uslova integracije u Evropsku uniju, ali i cilj sam po sebi. U ovom smislu, neophodno je da se
kroz sve raspolozive mehanizme radi na tjeSnjoj razmjeni iskustava i znanja te razvoju zajednickih
projekata.

Put prema unapredenju bilateralnih odnosa Bosne 1 Hercegovine s drugim drzavama, posebno
susjednim, svakako je i rjesavanje svih otvorenih pitanja u medusobnim odnosima. S ciljem
napretka u ovom smislu, prvi korak treba da bude analiza do sada postignutog napretka te
definisanje jasnog i koherentnog stava Bosne i Hercegovine o otvorenim pitanjima i pravcima
njithovog konac¢nog rjesavanja.

Unapredenje odnosa u regiji je neophodno i zbog sve izrazenije potrebe za $to snaznijom
regionalnom i evropskom sigurnosnom saradnjom, izmedu ostalog u zajednickom djelovanju na
planu migracijskih kretanja, borbe protiv terorizma 1 nasilnog ekstremizma, borbe protiv
organizovanog kriminala i ilegalne trgovine oruzjem, borbe protiv ¢yber prijetnji te zajednicke
regionalne energetske i transportne politike.

Bosna i Hercegovina ¢e nastaviti saradnju sa zemljama Zapadnog Balkana u okviru takozvanog
Berlinskog procesa, koji svojim formatom i sadrzajem predstavlja komplementaran dugorocni
aspekt integracija Bosne i Hercegovine i Zapadnog Balkana u Evropsku uniju.

Aktivno ucestvovanje Bosne i Hercegovine u regionalnim inicijativama, od iznimne je vaznosti za
poboljsanje 1 trajnu stabilizaciju odnosa u regiji, ali i pozicioniranje Bosne i Hercegovine kao
proaktivnog i konstruktivhog partnera. Na svom putu ka evropskim integracijama, Bosna i
Hercegovina ¢e nastaviti davati konkretnu podrsku regionalnoj saradnji i ucestvovanjem
predstavnika Bosne i Hercegovine u radu inicijativa kao $to su Brdo-Brijuni proces, Proces za
saradnju u Jugoistocnoj Evropi/VijeCe za regionalnu saradnju, Srednjo-evropska inicijativa,
Jadransko - jonska inicijativa, Strategija Evropske unije za dunavsku regiju, Regionalna inicijativa
o migracijama, azilu i povratku izbjeglica, Regionalni ured za saradnju mladih Zapadnog Balkana,
Fond Zapadnog Balkana, itd.



o Bilateralna i multilateralna saradnja

Jacanje bilateralne saradnje sa strateskim partnerima predstavlja nezaobilazni dio dostizanja
stabilnosti i sigurnosti Bosne 1 Hercegovine kao aktivhog medunarodnog aktera. Isto
podrazumijeva nastojanja za dalje unapredenje saradnje sa zemljama s kojima Bosna i
Hercegovina veé¢ ima visok nivo medusobne saradnje, kao i sa zemljama za koje postoje
pretpostavke za dostizanje saradnje strateskog karaktera. Bosna 1 Hercegovina ¢ée kroz
intenzivirani politicki dijalog, teziti daljem razvijanju saradnje u svim znacajnim podrucjima,
poput privrede, sigurnosti, kulture, obrazovanja, informacijskog, naucno-istrazivackog,
tehnolosko-razvojnog rada, sporta i ostalih oblika saradnje.

Na multilateralnom planu, Bosna i Hercegovina ¢e dodatno intenzivirati svoje ucesce i saradnju s
najvaznijim medunarodnim organizacijama, kako iz sistema Ujedinjenih naroda (UN), tako 1 s
Vije¢em Evrope, Organizacijom za sigurnost i saradnju u Evropi (OSCE), Organizacijom
islamske saradnje (OIS) te drugim medunarodnim organizacijama. Pri tome ¢e se Bosna i
Hercegovina rukovoditi opceprihva¢enim principima i vrijednostima na kojima pocivaju
navedene medunarodne organizacije.

Koristenjem raspolozivih analitickih kapaciteta 1 njihovim unapredenjem, potrebno je pratiti
razvoj odnosa i aktivnosti na medunarodnom planu, od interesa za Bosnu i Hercegovinu.

b) Ekonomski prosperitet

Ekonomski razvoj Bosne i Hercegovine, kao otvorene ekonomije u neposrednoj blizini
zajednickog trzista Evropske unije, uveliko je determinisan njenom sposobnoséu da kroz
povecanje konkurentnosti poveéa svoj neto izvoz, §to ¢e posljedicno postici, izmedu ostalog,
privla¢enjem kvalitetnih stranih direktnih ulaganja.

Efikasnost ekonomske diplomatije je uslovljena internim reformskim procesima, ali od jednake
vaznosti je 1 vanjskopoliticki aspekt koji podrazumijeva promociju postignutog napretka kroz
javnu diplomatiju, pronalazenje adekvatnih trzista za izvoz iz Bosne i Hercegovine te privlacenje
kvalitetnih stranih ulagaca. Clanstvo i aktivno uées¢e u multilateralnim organizacijama poput
Svjetske trgovinske organizacije (WTO) je jedan od klju¢nih ciljeva vanjske politike Bosne i
Hercegovine u narednom periodu.

U kontekstu ekonomskog prosperiteta, Evropska unija ima znacajnu ulogu za Bosnu 1
Hercegovinu iz najmanje dva razloga: Evropska unija je motor unutra$njih ekonomskih i
socijalnih reformi koje konvergiraju ka evropskim standardima i jedan je od glavnih trgovinskih i
investicijskih partnera Bosne i Hercegovine.

Aktivnosti ekonomske diplomatije Bosne i1 Hercegovine podrazumijevaju sinhronizovanu
koordinaciju djelovanja institucija Bosne i Hercegovine u ¢iju nadleznost spada izrada
dokumenata kojima se promovise izvoz, privlacenje stranih investicija, razvojni potencijali
postojecih sektora privrede i industrije i Ministarstva vanjskih poslova Bosne i Hercegovine i
diplomatsko-konzularne mreze Bosne i Hercegovine.

Fokus ekonomske diplomatije ¢e takoder biti i na organizaciji konkretnih dogadaja za susrete
privrednika i drugih znacajnih subjekata iz Bosne 1 Hercegovine 1 drugih zemalja kroz ekonomske
forume, poslovne/investicijske konferencije, prezentacije za ulagace, §to ¢e potaknuti direktno
povezivanje 1 nalazenje rjeSenja za izazove koji stoje na putu saradnje.



Posebnu ulogu u ovom procesu trebaju imati DKP-i Bosne i Hercegovine kojima moraju biti
dostupne pravovremene, korisne i tacne informacije, kako bi iste bile iskoriStene za promociju,
kroz razlicite vrste komunikacijskih kanala, pisanih materijala, drustvenih mreza te stalno
azuriranih web-stranica.

U cilju daljeg jacanja ekonomije, s posebnim akcentom na otvaranje radnih mjesta i privrednog
priblizavanja Evropskoj uniji, Bosna i Hercegovina ¢e poticati inovacije, nove tehnologije, kao i
investiranje na nivou malih 1 srednjih preduzeca. Bosna 1 Hercegovina ¢e se u kontekstu
regionalnog povezivanja (prevashodno u sklopu Berlinskog procesa) zalagati za inicijative o
slobodnijem protoku roba, usluga i kapitala, slobodnijem kretanju kvalifikovane radne snage,
zajednickom digitalnom pristupu te uspostavljanju dinami¢nog prostora za investicije.

o Doprinos Ciljevima odrZivog razvoja 2020 — 2030 (SDGs)

Intenzivirati aktivnosti na doprinosu Bosne 1 Hercegovine globalnim Ciljevima odrzivog razvoja
(SDGs) 2020 — 2030. Pruzanjem podrske usvajanju Globalnog programa za odrzivi razvoj do
2030. godine, na Samitu UN-a 2015. godine, Bosna i Hercegovina se obavezala da ¢e pokrenuti
proces sistematskog pracenja i pregleda provodenja ovog globalnog programa rada koji
objedinjuje socijalne, ekonomske 1 ekoloske dimenzije razvoja. Za potpuno ostvarenje ovog cilja,
od iznimne je vaznosti posti¢i dogovor o predvidivom, koherentnom i dostatnom finansiranju za
postizanje odrzivih razvojnih ciljeva. Prema ve¢ donesenim odlukama Predsjednistva Bosne i
Hercegovine 1 Vije¢a ministara Bosne i Hercegovine, Bosna i Hercegovina ¢e usvojiti vlastiti
akcioni plan i mapu puta za postizanje ciljeva odrzivog razvoja.

o Intenziviranje saradnje s dijasporom Bosne i Hercegovine

Kako bi se intenzivirala saradnja s dijasporom Bosne i Hercegovine, a s ciljem njihovog
doprinosa razvoju Bosne i Hercegovine na razlicitim poljima, potrebno je sistematski jacati
komunikaciju i kapacitete institucija Bosne i Hercegovine. Neophodno je otvoriti prostor za brzu
1 efikasnu razmjenu informacija o potencijalima dijaspore te o obostranoj koristi i moguénostima
saradnje u razlicitim oblastima razvoja Bosne i Hercegovine.

U ovom smislu, DKP-i Bosne i Hercegovine ¢e odrzavati intenzivnu komunikaciju 1 susrete s
udruzenjima iseljenika u svrhu upoznavanja potencijala dijaspore Bosne i Hercegovine, s
naglaskom na strucne i visokoobrazovne kadrove te u svrhu poslovnog udruzivanja. Od velike
vaznosti je takoder povezivanje privrednika iz dijaspore s privrednim subjektima u Bosni i
Hercegovini u cilju promocije obostranih potencijala, a posebno mogucénosti ulaganja u Bosnu i
Hercegovinu. U ovom smislu, vanjska politika Bosne i Hercegovine ¢e se usmjeriti na privlacenje
$to veceg broja visokoobrazovanih 1 poslovno aktivnih osoba porijeklom iz Bosne i Hercegovine.
Ekonomska diplomatija ce, izmedu ostalog, u koordinaciji s nadleznim institucijama Bosne 1
Hercegovine, za zadatak imati prezentaciju sistematskih nacina ulaganja za dijasporu u Bosni i
Hercegovini.

Kroz razli¢ite aktivnosti, u okviru saradnje s dijasporom Bosne i Hercegovine i njihovim
udruzenjima, vazna je stalna podrska promociji znacaja sluzbenih jezika Bosne i Hercegovine,
ocuvanja identiteta i kulturnog naslijeda.

Prema Politici o saradnji sa dijasporom, Ministarstvo za ljudska prava i izbjeglice Bosne i
Hercegovine ¢e, u saradnji s Ministarstvom vanjskih poslova Bosne i Hercegovine, voditi
evidenciju o dijaspori (mapiranje dijaspore) u zemljama s velikim brojem iseljenika iz Bosne i
Hercegovine.

c) Zastita interesa drZavljana Bosne i Hercegovine u
inostranstvu i medunarodno-pravna saradnja

Zastita drzavljana u inostranstvu je jedna od osnovnih funkcija diplomatsko-konzularne mreze
svake zemlje. Zastita interesa 1 pomoc¢ bosanskohercegovackim drzavljanima koji borave u
inostranstvu u ostvarivanju njihovih prava te pomo¢ privrednim subjektima koji posluju na
trziStima drugih drzava, je osnova konzularnog aspekta vanjske politike Bosne i Hercegovine.

U danasnjem povezanom svijetu kada ljudi putuju vise nego ikad, konzularna zatita je
neophodna svuda u svijetu. Svaka buduca reorganizacija diplomatsko-konzularne mreze u svijetu
treba voditi racuna o stvaranju uslova za dalje unapredenje zastite navedenih interesa Bosne i
Hercegovine. Mreza pocasnih konzulata, koristenje modernih IT rjesenja u komunikaciji s
dijasporom te preuzimanje najbolje prakse drugih zemalja, bice uzeti u razmatranje u nastojanju
da se poboljsa komunikacija, a s ciljem promocije i zastite interesa drzavljana Bosne i
Hercegovine u svijetu.

U drzavama gdje ne postoji DKP Bosne i Hercegovine, na osnovu medunarodnog prava i u
prvom redu u saradnji sa zemljama iz regije Jugoisto¢ne Evrope, radice se na stvaranju uslova za
pruzanje konzularne zastite drzavljanima Bosne i Hercegovine putem DKP-a trec¢ih zemalja.
Zajednicko koristenje DKP-a primjenjivat ¢e se gdje je to realno, finansijski isplativo i
profesionalno efikasno te s onim zemljama s kojima Bosna i Hercegovina ima zakljucene
bilateralne sporazume koji okvirno regulisu ovu materiju.

Medunarodnopravni aspekt vanjske politike Bosne i Hercegovine ¢e takoder biti fokusiran na
potpisivanje sporazuma o bezviznom rezimu za nosioce pasos$a Bosne i Hercegovine sa sto vecim
brojem drzava, prije svega s onim za koje se procijeni da postoji znacajan ekonomski, diplomatski,
kulturni, turisticki ili neki drugi interes Bosne i Hercegovine. Reciprocitet, sigurnost i ekonomski
interes ¢e biti klju¢ne odrednice vizne politike Bosne 1 Hercegovine.

U kontekstu unapredenja bilateralnih odnosa i multilateralne saradnje, znacajnu ulogu ima i
ugovorno regulisanje odnosa s drugim drzavama i medunarodnim organizacijama. U tom smislu,
od presudne vaznosti je, takoder, analiza potreba za potpisivanjem sporazuma iz raznih oblasti te
zakljucivanje i efikasno provodenje medunarodnih sporazuma.

Konzularna predstavnistva Bosne 1 Hercegovine, pored osnovne, konzularne funkcije, imaju i
zadacu da unapreduju ekonomske odnose, promovisu kulturnu bastinu Bosne 1 Hercegovine te
podsticu komunikaciju i saradnju s dijasporom i njenim udruzenjima i klubovima.

d) Promocija Bosne i Hercegovine u svijetu

Provodenje ciljeva iz gore navedenih stubova vanjske politike, jednim svojim dijelom utice na
jacanje cetvrtog stuba, a to je - poboljsanje ugleda Bosne i Hercegovine u svijetu. Izmedu
pomenutih stubova postoji i povratna sprega, pa tako bolja slika Bosne i Hercegovine doprinosi
eckonomskom razvoju, privlacenju investicija i smanjivanju odliva mozgova iz Bosne i
Hercegovine.

Jacanje imidza Bosne 1 Hercegovine kroz Sirok spektar aktivnosti diplomatije Bosne i
Hercegovine, je uslovljeno internim konsenzusom o zajednickim vrijednostima i komparativnim
prednostima Bosne 1 Hercegovine. Postoji znacajan prostor za aktivnosti diplomatsko-konzularne

mreze na usmjeravanju gore navedenih strateskih stubova ka oblikovanju novog narativa o Bosni
1 Hercegovini 1 njenim gradanima. To podrazumijeva, izmedu ostalog, aktivhu promociju kulture
Bosne i Hercegovine, njenih konstitutivnih naroda i svih ostalih koji zive u Bosni 1 Hercegovini te
dostignuca na poljima nauke, sporta i inovacija.

Vanjska politika Bosne i Hercegovine, prije svega kroz svoju diplomatsko-konzularnu mrezu, ali i
druge ucesnike u vanjskopolitickim aktivnostima, bi trebala da intenzivnije radi na sljedecem:

e sadrzajnije 1 efikasnije ucesce u znacajnim medunarodnim dogadajima;

e promocija turisti¢kih i poslovnih putovanja u Bosni i Hercegovini;

e promocija i razvoj koncepta ,,zemlje porijekla® za izvoznike roba i usluga;

e bolji i opsezniji prikaz u medunarodnim medijima;

e koristenje savremenih komunikacijskih tehnologija za promociju vrijednosti Bosne 1
Hercegovine;

e dalje jacanje kulturnih odnosa s drugim drzavama 1 regijama.

Broj: 01-50-1-936-27-1/18
Sarajevo, 13. marta 2018. godine

PREDSJEDAVAJUCI

Akademik Dragan Covi¢

